
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪
কবিতাকুসুমাঞ্জলি।





ছিন্ন ঘাসে তালি দিতে, দুখ কত কব,

খণ্ড খণ্ড করিলাম কাশ্মীর রাঙ্কব!

পরিণাম না ভাবিয়া মরিলাম হায়,

কুরস কলুষরসে মজে প্রাণ যায়।

শৈশরে মানস মম সুবিমল ছিল,

যৌবনে কলুষ পঙ্ক পঙ্কিল করিল।

হায় যদি সেই কালে হইত মরণ,

তবে কি যাতনানলে দহিত জীবন।

দশ দিক্ অন্ধকার হেরি শূন্যময়,

এখনো দেখরে পথ বিমূঢ় হৃদয়।

মিছে কেন হায় হায় করে মর আর,

প্রথমে উচিত ছিল বিচার ইহার।

যদি এ যাতনা হতে চাহ পরিত্রাণ,

ডাক সেই বিশ্বনাথে করুণানিধান।

অকপটে চাহ মাপ তাপ শান্তি হবে,

কলুষ বিষের জ্বালা নাহি আর রবে।

